ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 5-Ի N 1638-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
 «Հայաստանի Հանրապետության կառավարության 2020 թվականի հոկտեմբերի 5-ի N 1638-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունումը պայմանավորված է սեպտեմբերի 27-ից հայտարարված ռազմական դրության ժամանակահատվածում առաջացած արտակարգ իրավիճակների հետևանքների վերացման նպատակով ապրանքների ներմուծման գործընթացի կանոնակարգմամբ:
Հայաստանի Հանրապետության կառավարության 2020 թվականի հոկտեմբերի 5-ի N 1638-Ն որոշմամբ կանոնակարգված է ռազմական դրության շրջանակներում հօգուտ Հայաստանի Հանրապետության ապրանքների ներմուծման գործընթացը, սակայն նշյալ ժամանակահատվածում առաջացած արտակարգ իրավիճակների հետևանքների վերացման նպատակով աշխատանքների իրականացումը պետք է շարունակվի նաև ռազմական դրության ավարտից հետո, ինչով պայմանավորված անհրաժեշտություն է առաջացել նաև կանոնակարգել դրանց վերացման համար հօգուտ Հայաստանի Հանրապետության ապրանքների ներմուծման գործընթացը:
Կարգավորման առարկան, ակնկալվող արդյունքը.

Նախագծի ընդունմամբ փոփոխություն և լրացում է կկատարվի ՀՀ կառավարության կառավարության 2020 թվականի հոկտեմբերի 5-ի «Հայաստանի Հանրապետությունում հայտարարված ռազմական դրության շրջանակներում 2020 թվականի սեպտեմբերի 27-ից մինչև Հայաստանի Հանրապետության կառավարության 2020 թվականի սեպտեմբերի 27-ի N1586-Ն որոշմամբ Հայաստանի Հանրապետությունում հայտարարված ռազմական դրության գործողության ավարտը հօգուտ Հայաստանի Հանրապետության ապրանքներ ներմուծելու գործընթացը կանոնակարգելու մասին» N1638-Ն որոշման մեջ և կսահմանվի, որ նշյալ որոշմամբ սահմանված կարգավորումները կիրառելի են նաև ռազմական դրության ավարտից մինչև 2021 թվականի դեկտեմբերի 31-ը իրականացվող ներմուծման գործարքների նկատմամբ:
Նախագծի ընդունումը հնարավորություն կընձեռի ապահովել ռազմական դրության ավարտից հետո արտակարգ իրավիճակների հետևանքների վերացման համար հօգուտ Հայաստանի Հանրապետության ապրանքներ ներմուծելու գործընթացի կանոնակարգումը:
Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ պետական եկամուտների կոմիտեի կողմից:

Լրացուցիչ ֆինանսական միջոցների անհրաժեշտության վերաբերյալ.

Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:

Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
